ԱՄՓՈՓԱԹԵՐԹ
<<ՊԵՏԱԿԱՆ ՆԵՐՔԻՆ ՖԻՆԱՆՍԱԿԱՆ ՀՍԿՈՂՈՒԹՅԱՆ ՌԱԶՄԱՎԱՐՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ 

ՄԱՐՄԻՆՆԵՐԻՑ ՍՏԱՑՎԱԾ ԿԱՐԾԻՔԻ 

	Առաջարկություն ներկայացնողի անունը
	Առաջարկության բովանդակությունը
	Արդյունքը

	ՀՀ կառավարության աշխատակազմ
	ՀՀ վարչապետի հանձնարարությամբ <<Պետական ներքին ֆինանսական հսկողության ռազմավարության>> 4-րդ գլխի 6-րդ կետում հաշվի առնել  ՀՀ կառավարության աշխատակազմի առաջարկությունները:


	1. Ընդունվել է: 

Նախագծի 1-ին հավելվածի 4-րդ գլխի 6-րդ կետում կատարվել են փոփոխություններ:



	ՀՀ արդարադատության նախարարություն
	1. Որոշման նախագծի 1-ին կետի համաձայն ռազմավարությունը պետք է վերաբերվի պետական կառավարման և տեղական ինքնակառավարման մարմիններում ներքին ֆինանսական հսկողության համակարգերին: Մինչդեռ նախագծի այլ կետերում խոսվում է կազմակերպությունների մասին: Այդ առումով գտնում ենք, որ նախագծի դրույթները պետք է վերաբերվեն միայն նախագծի 1-ին կետում նշված մարմիններին: 
2. Որոշման նախագծի 9-րդ գլխում նախատեսված ՊՆՖՀ համակարգի ներդրման գործողությունների պլանը և իրականացման ժամանակացույցը պետք է սահմանի ոչ թե ՀՀ ֆինանսների նախարարությունը, այլ պետք է ընդունվի ՀՀ կառավարության որոշմամբ:   
3. Որոշման նախագծի վերաբերյալ հայտնում ենք, որ անհրաժեշտ է հաշվի առնել միջազգային փորձը, մասնավորապես, անհրաժեշտ է նախատեսել դրույթներ կոնկրետ զարգացած երկրներում գործող մոդելների վերաբերյալ և այդ մոդելներից որն է  առավել ընդունելի Հայաստանի Հանրապետության համար:  

4. Այդ առումով ելնելով միջազգային փորձից անհրաժեշտ է սահմանել հստակ ժամանակացույց, որի համաձայն պետք է սահմանվեն նոր ընդունվող իրավական ակտերը կամ այն իրավական ակտերը,որոնցում պետք է փոփոխություններ կամ լրացումներ կատարվեն: Սահմանվեն նաև իրավական ակտերի նախագծերի ներկայացման ժամկետները, պատասխանատու կատարողները, ֆինանսական աղբյուրները և այլն:

Ելնելով վերոհիշյալից գտնում ենք, որ անհրաժեշտ է լրամշակել նախագծի 6-րդ գլուխը, որը վերաբերում է օրենսդրական փոփոխություններին, մասնավորապես, հիշյալ գլխի 39-րդ կետում սահմանված են միայն այն գործոնները, որոնք պետք է հաշվի առնվեն օրենսդրական փոփոխությունները մշակելու ընթացքում:
	1. Ընդունվել է: 

Նախագծի 1-ին հավելվածի 1-ին կետում կատարվել են փոփոխոևւթյուններ: 

2. Ընդունվել է: 
 Նախագծում կատարվել է փոփոխություն, որով նախատեսվում է Նախագծի 2-րդ հավելվածով հաստատել  Պետական ներքին ֆինանսական հսկողության համակարգի ներդրման 2011-2013 թվակաների գործողությունների ծրագիրը, իսկ 1-ին հավելվածի 9-րդ գլուխը հանվել է Նախագծից:
3. Ընդունվել է: 

Առաջարկվող մոտեցումը նախագծում հաշվի է առնված: Նախագիծը մշակվել է ԵՀ-ի կողմից մշակված և պաշտոնապես հաստատված “Պետական ներքին ֆինանսական հսկողության” (PIFC) մոդելի հիման վրա: Վերջինս մշակվել է ԵՄ անդամ երկների հաջողված փորձի հիման վրա և ԵՀ Բյուջետային դեպարտամենտի կողմից պաշտոնապես (որպես նախապայման) առաջարկվում է ԵՄ անդամ և հարևանության քաղաքականության ծրագրի շրջանակներում ներառված երկներին:  

Նախագծի մշակման ժամանակ ուսումնասիրվել է նաև այս բնագավառում միջազգային փորձը, որի հիման վրա կազմվել և ՀՀ վարչապետի մոտ 25.08.09թ. կայացած խորհրդակցության ժամանակ քննարկվել ու հավանության է արժանացել <ՀՀ պետական ներքին ֆինանսնական հսկողության համակարգի բարեփոխումների մասին> առաջարկը, որը հիմնվում է ԵՀ հաստատած վերոհիշյալ մոդելի վրա:
Այս բնագավառում առանձին երկների փորձը չի հիշատակվել նախագծում, քանզի Հայաստանի պարագայում ՊՆՖՀ մոդելի ընտրությունը հստակ է` նախատեսված է «Հայաստան-Եվրամիություն» ԵՀՔ գործողությունների ծրագրով:

4. Ընդունվել է: 

Նախագծի 1-ին հավելվածի 39-րդ կետում կատարվել են համապատասխան փոփոխություններ և նախագիծը լրացվել է նոր` 2-րդ հավելվածով, որով սահմանվում են  Պետական ներքին ֆինանսական հսկողության համակարգի ներդրումն ապահովող իրավական ակտերը,  դրանց ներկայացման ժամկետները և պատասխանատու կատարողները:

 


ՀՀ ֆինանսների նախարարություն
